
ENSIEME AS BIOKATALISATORS

Katalisators — stowwe wat die spoed van chemiese reaksies versnel, maar nie gedurende die
reaksie opgebruik word nie.

Ensieme — proteien molekules wat chemiese reaksies kataliseer (biokatalisators).

Katalase — 'n ensiem wat die gifstof waterstofperoksied (gevorm in beide diere en plante) tot
water en suurstof afbreek.

KATALASE

Katalase kom voor in die selle van baie lewende organismes. Waterstofperoksied is 'n stof wat
in gesonde lewende selle van sade as gevolg van normale metaboliese funksies geproduseer
word. Dit is giftig vir lewende selle as dit toegelaat word om op te hoop in die weefsels van
lewende organismes. Katalase werk op die substraat waterstofperoksied en skakel dit in water
en suurstof om as volg:

2H,0, =2 2H,0 + O,

Katalase is daarvoor verantwoordelik om hierdie belangrike reaksie, wat andersins te stadig sou
wees om lewe te ondersteun, te versnel. Katalase word aangetref in selorganelle bekend as
peroksisome. Een molekule katalase kan sesmiljoen molekules waterstofperoksied per minuut
in water en suurstof omskakel. Die tempo waarteen die ensieme werk, word beinvioed deur
verskeie faktore, soos konsentrasie van die substraat (waterstofperoksied), temperatuur, pH en
die teenwoordigheid van onderdrukkings- en aktiveringsmiddels.

Elke verskillende ensiem het 'n optimale strekking vir elk van hierdie faktore waarby die ensiem
by sy optimale aktiwiteit is. Temperature bo 40 °C sal die katalase ensiem denatureer (vernietig)
en onbruikbaar maak. Om 'n ensiem te kook, sal dit daarom totaal denatureer.

TOETS VIR SUURSTOF

Jy mag onthou, van jou Natuurwetenskappelesse in Graad 8 en Graad 9, dat jy geleer het hoe
om vir die teenwoordigheid van suurstof te toets.

Die eenvoudige toets behels die plasing van 'n gloeiende stukkie hout (genoem 'n splinter) in 'n
proefbuis. As die gas in die proefbuis suurstof bevat, sal die splinter weer aan die brand slaan
en met 'n helder vlam brand.

